
  
  

 
  

 
ᖃᐅᔨᒋᐊᒃᑲᓐᓂᕐᓂᖅ ᑕᒻᒪᖅᓯᒪᔪᖅᓯᐅᖅᑕᐅᔪᓂᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ −ᒪᓕᒐᓕᕆᔨᒃᑯᑦ  

ᒪᓕᒐᓕᕆᔨᒃᑯᑦ ᐅᖃᐅᓯᖃᓚᐅᙱᑉᐳᑦ ᓈᒻᒪᙱᓕᐅᕈᑎᓂᒃ ᑎᒍᔭᐅᓯᒪᕝᕕᖕᒥ 
ᐱᔨᑦᑎᕋᐅᑎᒋᕙᒃᑕᖏᓐᓂᒃ  

ᐋᑐᕚ, ᓯᑎᐱᕆ 9,  2021—ᐅᓪᓗᒥ,  ᑕᒻᒪᖅᓯᒪᔪᖅᓯᐅᖅᑎᑦ ᑎᑎᕋᕐᕕᖓᓂ ᑲᓇᑕᒥ ᑐᓂᓯᖅᑲᐅᕗᑦ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 
ᖃᐅᔨᒋᐊᒃᑲᓐᓂᖅᖢᑎᒃ ᑕᒻᒪᖅᓯᒪᔪᖅᓯᐅᖅᑕᐅᔾᔪᑎᖏᓐᓂᒃ ᖃᓄᐃᑉᐸᓪᓕᐊᓂᖏᓐᓂᒃ ᖃᐅᔨᓴᓚᐅᖅᑐᓂᑦ ᒪᓕᒐᓕᕆᔨᒃᑯᓐᓂ 
ᐋᖅᑭᒃᑕᐅᔪᓂᑦ ᐊᑐᓕᖁᔨᔾᔪᑎᖏᓐᓂᒃ ᐅᕙᙵᑦ Auditor General’s 2015 report on corrections in Nunavut. 

ᑕᒻᒪᖅᓯᒪᔪᖅᓯᐅᖅᑐᑦ ᖃᐅᔨᓚᐅᖅᐳᑦ ᐊᑲᐅᙱᓕᐅᕈᑕᐅᔪᓕᒫᑲᓴᑦ ᐃᓚᓕᐅᑎᕙᓪᓕᐊᑦᑎᐊᒃᑲᓐᓂᕐᓂᖅ ᐊᒻᒪ ᑎᒍᔭᐅᓯᒪᕝᕕᑦ 
ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ ᓱᓕ ᐋᖅᑭᒃᑕᐅᓯᒪᙱᑉᐳᑦ. ᒪᓕᒐᓕᕆᔨᒃᑯᑦ ᐊᔪᕐᓇᖅᑐᖅᓯᐅᕈᑎᖃᓚᐅᖅᐳᑦ ᐊᓄᓪᓚᒃᓯᖅᑐᑦ 
ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᐊᑐᕈᓐᓇᖁᓪᓗᒋᑦ ᐃᑲᔪᖅᑐᐃᔾᔪᑎᒃᓴᐅᔪᓂᑦ ᒪᒥᓴᕐᓂᕐᒧᑦ ᑭᖑᓂᐊᒍᓪᓗ 
ᐃᓚᓕᐅᑎᕙᓪᓕᐊᑦᑎᐊᒃᑲᓐᓂᓕᕐᓗᑎᒃ ᓄᓇᓕᖕᓄᑦ. ᐅᑯᐊ ᐱᖃᓯᐅᑎᓪᓗᒋᑦ ᐃᓱᒪᓕᕆᔨᒧᑦ ᐱᔨᑦᑎᕋᖅᑕᐅᓂᖅ. ᒪᓕᒐᓕᕆᔨᒃᑯᑦ 
ᖃᓄᐃᓕᐅᕈᒪᓪᓚᑦᑖᖅᐳᑦ ᑖᒃᑯᐊ ᐊᑲᐅᙱᓕᐅᕈᑎᑦ ᐱᔭᕇᖅᑕᐅᓯᒪᙱᑦᑐᑦ ᑲᒪᒋᔭᐅᖁᓪᓗᒋᑦ.  

ᒪᓕᒐᓕᕆᔨᒃᑯᑦ ᓄᑖᒥᒃ ᐊᑐᓕᖅᑎᑦᑎᓚᐅᖅᐳᑦ ᐃᓄᑑᑎᑕᐅᕙᒃᑐᑦ ᑎᒍᔭᐅᓯᒪᔪᑦ ᐃᓄᑑᑎᑕᐅᖃᑦᑕᓕᖁᓪᓗᒋᑦ ᕿᓚᒻᒥᐅᓂᖅᐹᒃᑯᑦ. 
ᐃᓄᑑᑎᑕᐅᖃᑦᑕᕐᓗᑎᒃ ᐊᑦᑕᕐᓇᖅᑐᒦᓕᖅᑎᑦᑎᔪᓐᓇᖅᐳᑦ ᑎᒍᔭᐅᓯᒪᔫᑉ ᐃᓱᒪᖓᓂ ᑎᒥᖓᓂᓪᓗ ᖃᓄᐃᙱᑦᑐᒥᑦ. 
ᑕᒻᒪᖅᓯᒪᔪᖅᓯᐅᖅᑐᑦ ᖃᐅᔨᓚᐅᖅᐳᑦ ᐃᓄᑑᑎᑕᐅᕙᒃᑐᑦ ᐅᓄᕐᓂᖅᓴᐃᑦ ᐅᓪᓗᑦ ᒪᕐᕉᒃ ᑐᖔᓃᖃᑦᑕᖅᐳᑦ. ᑭᓯᐊᓂ, 
ᐃᖅᑲᓇᐃᔭᖅᑎᖏᑦ ᐊᔪᕈᓐᓃᖅᓴᖅᑎᑕᐅᓯᒪᓪᓚᑦᑖᖃᑦᑕᓚᐅᙱᑉᐳᑦ ᐅᕝᕙᓘᓐᓃᑦ ᐱᓕᕆᔾᔪᓯᖏᓐᓂᒃ ᐊᔪᕈᓐᓃᖅᓴᖅᓯᒪᙱᖦᖢᑎᒃ 
ᖃᓄᖅ ᐃᓂᑖᖅᑎᑦᑎᔪᓐᓇᕐᒪᖔᑦ ᐊᒻᒪ ᖃᐅᔨᓴᕈᓐᓇᕐᒪᖔᑦ  ᐊᑐᓂ ᑎᒍᔭᐅᓯᒪᔪᓂᑦ ᑖᓐᓇ ᓄᑖᖅ ᐊᑐᖅᑕᐅᓂᐊᓕᖅᑐᖅ ᒪᓕᒃᖢᒍ 
ᐃᓄᑑᑎᑕᐅᕙᒃᑐᓄᑦ.  

ᑎᒍᔭᐅᓯᒪᕝᕕᑦ ᐱᓕᕆᕝᕕᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖃᓚᐅᙱᑉᐳᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᓗ ᑲᒪᒋᔭᐅᖁᓪᓗᒍ ᐊᔪᕐᓇᖅᑐᖅᓯᐅᕈᑕᐅᔪᖅ. ᐃᓐᓄᒃᑕᐅᓯᒪᙱᑦᑐᑦ ᖁᑦᑏᓐᓇᖃᑦᑕᖅᑐᑦ 
ᐃᖅᑲᓇᐃᔭᖅᑎᒋᔭᐅᔭᕆᐊᖃᓪᓚᕆᒃᑐᓂᑦ ᐊᒃᑐᐃᓚᐅᖅᐳᑦ ᒪᓕᒐᓕᕆᔨᒃᑯᑦ ᑎᒍᔭᐅᓯᒪᕝᕕᖕᓂ ᐊᐅᓚᑦᑎᔪᓐᓇᕐᓂᖏᓐᓂᒃ ᐊᒻᒪᓗ 
ᐊᑦᑕᕐᓇᙱᑦᑐᒦᑎᑦᑎᑦᑕᐃᓕᒪᓂᕐᒥᒃ ᐊᓄᓪᓚᒃᓯᖅᑐᓂᑦ ᐃᖅᑲᓇᐃᔭᖅᑎᖏᓐᓂᓪᓗ.  

“ᖃᐅᔨᓚᐅᖅᐳᒍᑦ ᐃᓚᖏᑦ ᐱᕚᓪᓕᕐᓂᖏᓐᓂᒃ, ᓲᕐᓗ ᐃᓂᒃᓴᖃᓕᒃᑲᓐᓂᖅᖢᑎᒃ ᐊᖑᑏᑦ ᑎᒍᔭᐅᓯᒪᔪᑦ; ᑭᓯᐊᓂ, ᐊᕐᓇᐃᑦ 
ᑎᒍᔭᐅᓯᒪᕝᕕᖓ ᓄᓇᕗᒻᒥ ᓈᒻᒪᙱᑉᐳᖅ ᐱᔭᕆᐊᓕᖓᓄᑦ,” ᔭᐃᒥᓯ ᒪᑲᓐᔨ ᐅᖃᖅᑐᖅ, ᑲᒪᒋᔭᖃᓪᓗᐊᑕᖅᑐᖅ 
ᑕᒻᒪᖅᓯᒪᔪᖅᓯᐅᖅᑕᐅᔪᒥᑦ. “ᐱᓕᕆᐊᒃᓴᖅ ᓇᓗᓇᐃᖅᑕᐅᔪᖅ ᐅᖃᐅᓯᐅᔭᕆᐊᖃᓪᓚᕆᖕᓂᐊᖅᐳᖅ ᒪᓕᒐᓕᕆᔨᒃᑯᓐᓄᑦ 
ᐊᑦᑕᕐᓇᙱᑦᑐᒥᒃ ᑲᒪᒋᔭᐅᑦᑎᐊᖅᑐᓂᓪᓗ ᑎᒍᔭᐅᓯᒪᕝᕕᖕᒥ ᑲᔪᓯᑎᑦᑎᖁᓪᓗᒋᑦ ᐃᑲᔪᖅᑐᐃᔪᒥᒃ ᐊᓄᓪᓚᒃᓯᖅᑐᑦ 
ᐃᓚᓕᐅᑎᕙᓪᓕᐊᑦᑎᐊᖃᑦᑕᖁᓪᓗᒋᑦ ᑲᑐᔾᔨᖃᑎᒌᓄᑦ.”  

2021-ᒥ ᑕᒻᒪᖅᓯᒪᔪᖅᓯᐅᖅᑎᑦ ᑲᓇᑕᒥ ᐅᓂᒃᑳᓕᐊᖓ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ−ᖃᐅᔨᒋᐊᒃᑲᓐᓂᕐᓂᖅ ᑎᒍᔭᐅᓯᒪᕝᕕᖕᓂ ᓄᓇᕗᒻᒥ 
ᑕᒻᒪᖅᓯᒪᔪᖅᓯᐅᖅᑕᐅᔪᓂᑦ ᐱᔭᐅᔪᓐᓇᖅᐳᖅ ᑕᒻᒪᖅᓯᒪᔪᖅᓯᐅᖅᑎᑦ ᑲᓇᑕᒥ ᐊᒡᓚᕝᕕᖓᑕ ᐃᑭᐊᖅᑭᕕᖓᓂ.  

ᑕᑯᒋᐊᕐᓗᒍ Media Room ᑐᑭᓯᒋᐊᒃᑲᓐᓂᕈᒪᒍᕕᑦ. 

 

  

https://www.oag-bvg.gc.ca/internet/English/nun_201503_e_40255.html
https://www.oag-bvg.gc.ca/internet/English/med_fs_e_45.html


 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐊᐱᖅᓱᖅᑕᐅᔪᒪᒍᕕᑦ, 
ᖃᐅᔨᒋᐊᕐᕕᒋᓗᒍ  

ᐱᕙᓪᓕᐊᔪᓕᕆᔨᒃᑯᑦ 
ᐅᖃᓘᑖ: 1-888-761-5953 
ᐃᕐᙲᓐᓈᖅᑕᐅᒃᑯᑦ: infomedia@oag-bvg.gc.ca 

    

 

ᑲᑎᙵᖃᑕᐅᖏᓐᓇᕆᑦ              

